ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

466. fundur byggðarráðs Húnaþings vestra haldinn mánudaginn 27. nóvember 2006 kl. 10:00 á skrifstofu sveitarstjóra.

Dagskrá:

1. Viðræður við fulltrúa Ferðamálafélags V-Hún.

2. Eyðing brotamálma. Ólafur H. Stefánsson, forstöðumaður tæknideildar.

3. Aðalfundarboð Strandbæjar ehf.

4. Bréf Þjónustuhóps aldraðra.

5. Erindi starfsmanna Leikskólans Ásgarðs, dags. 15/11 og 17/11 2006.

6. Erindi v/ gerðar fjárhagsáætlunar ársins 2007.

Afgreiðslur:

1. Fulltrúar Ferðamálafélags V-Hún. eru mætt til viðræðna við byggðarráð. Greindu þau m.a. frá samþykkt félagsins þar sem mælt er með að Húnaþing vestra verði áfram aðili að Markaðsskrifstofu Norðurlands, en byggðarráð hafði óskað umsagnar félagsins um áframhaldandi aðild að skrifstofunni. Fulltrúar félagsins lögðu fram upplýsingar um fjölda gesta í upplýsingamiðstöðvar í Staðarskála og Selasetri Íslands. Óskað er eftir framlagi til reksturs upplýsingamiðstöðvanna og uppbyggingar. Lagt var fram minnisblað þar sem settar eru fram hugleiðingar um kynningar- og markaðsátak fyrir Húnaþing vestra. Ferðamálafélagið óskar eftir því að sveitarfélagið hafi forgöngu um skipan starfshóps þar um. Þá var lagt fram erindi frá Selasetri Íslands, SSNV-atvinnuþróun og ferðamálafélaginu. Þar er fjallað um breyttar áherslur SSNV og Hagfélagsins, kynningarmál og stuðning við ferðaþjónustu í héraði. Lagt er til að Húnaþing vestra greiði Selasetri Íslands ígildi 30% starfs fyrir að annast umsjón með upplýsingagjöf og kynningarstarfi sveitarfélagsins. Fulltrúar félagsins lögðu fram minnisblað um umhverfismál og umgengni á ferðamannastöðum í Húnaþingi vestra. Að síðustu var rætt um hugsanlegt bann við því að tjalda og leggja húsbílum utan merktra tjaldsvæða í sveitarfélaginu.

Byggðarráð samþykkir að vísa afgreiðslu ofangreindra beiðna til afgreiðslu fjárhagsáætlunar ársins 2007.
2. Ólafur H. Stefánsson, forstöðumaður tæknideildar er mættur til viðræðna við byggðarráð um eyðingu brotamálma. Byggðarráð heimilar tæknideild að semja við Hringrás ehf. um eyðingu brotamálma. Byggðarráð hvetur búnaðarfélög/búnaðarsamband á svæðinu til sækja um styrk frá Bændasamtökum Íslands til að hefja umhverfisátak í sveitum í Húnaþingi vestra.
3. Fram lagt aðalfundarboð Strandbæjar ehf. Aðalfundurinn verður haldinn þann 30. nóvember nk. í Strandbæ kl. 17:00. Sveitarstjóri verði fulltrúi Húnaþings vestra á fundinum og oddviti til vara.

4. Bréf þjónustuhóps aldraðra um dagvistun aldraðra lagt fram. Mælt er með því að Húnaþing vestra sæki um úthlutun tveggja viðbótar dagvistarrýma fyrir aldraða frá Heilbrigðisráðuneytinu. Byggðarráð samþykkir að ítreka umsókn sína um viðbótardagvistarrými fyrir aldraða. 
5. Fram lögð tvö erindi starfsmanna Leikskólans Ásgarðs. Hið fyrra er dagsett 15. nóvember sl. en þar óska þeir starfsmenn skólans sem sóttu grunnnámskeið fyrir starfsfólk leikskóla á vegum farskólans nú í haust eftir því að námskeiðið verði metið til launahækkunar. Byggðarráð hafnar erindinu þar sem launaviðbætur vegna símenntunar eru hluti kjarasamnings við starfsmenn leikskóla og hafa þær verið greiddar sl. 5 ár. Síðara erindið er undirskriftalisti starfsmanna leikskólans dagsett 17. nóvember sl. þar sem óskað er eftir því að gjöld starfsmanna vegna vistunar barna þeirra á leikskólanum verði niðurgreidd. Byggðarráð samþykkir að vísa erindinu til gerðar fjárhagsáætlunar ársins 2007.

6. Fram lögð erindi vegna gerðar fjárhagsáætlunar ársins 2007. Erindin eru frá Grettistaki s.e.s. Skógræktarfélagi V-Hún. Fjallskilastjórn Vatnsnesinga, Félagsheimilinu Hvammstanga, Félagsheimilinu Ásbyrgi, Björgunarsveitinni Káraborg, Karlakórnum Lóuþrælum, Ungmennafélaginu Dagsbrún, Hestamannafélaginu Þyt, Leikflokknum Hvammstanga, Framkvæmdanefnd Unglistahátíðar og Ungmennafélaginu Kormáki, uppskeruhópi 2007. Byggðarráð samþykkir að vísa erindunum til gerðar fjárhagsáætlunar ársins 2007.
Samþykkt að taka á dagskrá:

7. Fram lögð drög að leigusamningi milli Húnaþings vestra og Flugleiðahótela ehf. um leigu á hluta húsnæðis Laugarbakkaskóla sumarið 2007. Sveitarstjóra falið að undirrita samninginn.

8. Heimir Ágústsson, ítrekar ósk sína um að fá upplýsingar frá Vegagerðinni um umferðarþunga á tengivegum í sveitarfélaginu og fyrirhugað viðhald þeirra, en hann telur svar rekstrarstjóra Vegagerðarinnar á Hvammstanga þar um ófullnægjandi.

Fundargerð upplesin og samþykkt.

